
Nd. 17. Frumvarp til laga [17. mál]
um breyting á vegalögum, nr. 34 22. apríl 1947.

Flm.: Sigurður Bjarnason.

1. gr.
1. Á eftir B. 50 í 2. gr. laganna koma nýir liðir:

a. Sandeyrarvegur: Frá Bæjum á Snæfjallaströnd að Sandeyri.
b. Strandavegur : Frá Sætúnsbryggju í Grunnavík um Staðarheiði að Dynj-

anda.
2. Á eftir B. 51 í sömu gr. kemur nýr liður:

Vatnsfjarðarvegur: Úr Ísafjarðarbotni um Reykjanes og Reykjarfjörð í
Skálavík.

3. Á eftir B. 53 i sömu gr. kemur nýr liður:
Skálavíkurvegur: Frá Bolungavík til Skálavíkur ytri.

4. Á eftir B. 55 í sömu gr. kemur nýr liður:
Fja!,ðavegur: Frá Súðavík um Álftafjörð, Seyðisfjörð, Hestfjörð og Skötu-

fjörð í Ogur.

2. gr.
Lög þessi öðlast þegar gildi.

Greinargerð.
Með frv. þessu er lagt til, að nokkrir vegir í Norður-Ísafjarðarsýslu verði

teknir í þjóðvegatölu. Undanfarið hefur verið unnið að því að skapa akvegasamband
milli kauptúna og kaupstaða við utanvert Ísafjarðardjúp. Er þeim framkvæmdum
nú langt komið. En heita má, að sveitir héraðsins séu algerlega veglausar. Með
frumvarpi þessu er lagt til, að vegir um þær verði teknir í þjóðvegatölu. Er það
óhjákvæmilegt skilyrði þess, að vegaframkvæmdir í héraðinu haldi áfram.


